
ინფორმაცია განმცხადებლის და შემსრულებლის შესახებ

ეს ნაწილი უნდა მოიცავდეს ინფორმაციას ფონდში პროექტის წარმდგენელის და პროექტის შესრულებაში/ განხორციელებაში მონაწილე პირებისა თუ ორგანიზაციების შესახებ. მისი მოცულობა არ უნდა აღემატებოდეს ერთ გვერდს. 

იმ შემთხვევაში თუკი განმცხადებელია ორგანიზაცია/იურიდიული პირი:
· მიუთითეთ ამ ორგანიზაციის სრული დასახელება. 

· ორგანიზაციის რეგისტრაციის თარიღი, მარეგისტრირებელი ორგანოს დასახელება და რეგისტრაციის ნომერი. 

· ორგანიზაციის ძირითადი მიზნები. 

· მიუთითეთ ის პროექტები რომელთა შესრულებაზე მუშაობდა აღნიშნული ორგანიზაცია ბოლო სამი წლის განმავლობაში. 

იმ შემთხვევაში თუკი პროექტის განმცხადებელია საინიციატიცო ჯგუფია: 

· მიუთითეთ ჯგუფის გაერთიანების საფუძველი (უნდა განიმარტოს საინიციატივო ჯგუფი შექმნილია კონკრეტულად ამ პროექტის განხორციელებისათვის თუ არა; რა მოელის ჯგუფს პროექტის დასრულების შემდეგ) 

· საინიციატივო ჯგუფის მიზანი(ები). მიუთითეთ რა საქმიანობა(ები) გაწია საინიციატივო ჯგუფმა მისი არსებობის პერიოდში. 

· მიუთითეთ ჯგუფის წევრების მოკლე ბიოგრაფია. 

· აღნიშნული პუნქტი უნდა მოიცავდეს ასევე ინფორმაციას იმ პირებსა თუ ორგანიზაცია(ებ)ზე, რომლებიც არიან თქვენს მიერ წარმოდგენილი პროექტის შემსრულებლები. ამასთან აუცილებელია თანხმობა პროექტის განხორციელებაში მონაწილეობაზე დაადასტურონ ხელმოწერებით. 

პროექტის აღწერა - მოცულობა არ უნდა აღემატებოდეს ორ გვერდს.
პროექტის აღწერა არის სააპლიკაციო ფორმის ერთერთი ძირითადი შემადგენელი ნაწილი. აღნიშნული პუნქტი სასურველია დაიყოს ქვეპუნქტებად, რომელშიც გაერთიანდება შემდეგი სახის ინფორმაცია: 
პრობლემის განსაზღვრა (არსებული სიტუაციის ანალიზი)
გულისხმობს იმ კონკრეტული პრობლემის ხაზგასმას, რომლის საპასუხოდაც არის მიმართული თქვენი პროექტი. 

  
მიზანი
გულისხმობს ფართო, ზოგად დებულებას იმის შესახებ, თუ რისი მიღწევა გსურთ. პროექტის მიზანს უნდა წარმოადგენდეს ისეთი სასურველი გარემოს ან პირობების შექმნა, რომელიც ლოგიკურ კავშირში იქნება (მიმართული იქნება) ზემოთ აღწერილ პრობლემასთან. 

   

ამოცანები
გულისხმობს კონკრეტულ ნაბიჯებს მიზნის მისაღწევად. აქ უნდა მიუთითოთ რა ამოცანების გადაჭრას ისახავთ თქვენს პროექტში მითითებული მიზნის მისაღწევად. მიზნის მისაღწევად შეიძლება დაისახოთ ერთი, ორი ან რამოდენიმე ამოცანა იმის გათვალისწინებით თუ როგორია თქვენი პროექტის სპეციფიკა. 

    

განხორციელების გზები
გულისხმობს კიდევ უფრო კონკრეტულ ნაბიჯებს თქვენს მიერ დასმული ამოცანების შესასრულებლად. განხორციელების გზები არის პროცესი რომელმაც უნდა უპასუხოს კითხვებს: 

- როგორ განახორციელებთ თქვენი პროექტის ამოცანებს? 

-  ვინ მონაწილეობს თქვენი პროექტის განხორციელებაში? და რა არის მათი ფუნქციები პროექტში? 

პროექტის შესრულების განრიგი - მოცულობა არ უნდა აღემატებოდეს ერთ გვერდს.
ეს თავი უნდა შეიცავდეს პროექტის დროში განაწილებულ მსვლელობას. მასში უნდა აისახოს ეტაპებად დაყოფილი პროექტის შესასრულებლად გასაწევი საქმიანობა, განაწილებული თვეების (დღეების, კვირების) მიხედვით - თქვენი პროექტის სპეციფიკიდან გამომდინარე. მაგ.:

ბიუჯეტი

ბიუჯეტი განაცხადის ერთ-ერთი მნიშვნელოვანი ნაწილია. იგი უნდა იყოს ლოგიკურ კავშირში პროექტის აღწერაში მითითებულ ამოცანებთან. თქვენი პროექტის ბიუჯეტის შედგენისას აუცი ლებლად უნდა დაიცვათ შემდეგი წესები: 

· ბიუჯეტს უნდა ჰქონდეს ცხრილის სახე. 
· ხელფასებზე გათვალისწინებული თანხა შეიძლება იყოს საერთო ბიუჯეტის მაქსიმუმ 30 %.
· აღჭურვილობის შეძენაზე გათვალისწინებული თანხა შეიძლება იყოს საერთო ბიუჯეტის მაქსიმუმ 30 %.
· აღჭურვილობაზე თუ მომსახურებაზე მითითებული ფასები უნდა იყოს საფუძვლიანი და ბაზრის შესატყვისი.

· ბიუჯეტი უნდა შეიცავდეს მხოლოდ იმ სამუშაოებს/მომსახურების სფეროებს, რომლებიც შეესაბამება პროექტის ამოცანებს (მოყვანილი სამუშაოები/მომსახურეობის სფეროები მხოლოდ მაგალითებია). არ შეიტანოთ ბიუჯეტში ის პუნქტები, რომლებიც არ არის აუცილებელი, არ არის არსებითი, ან მიუსადეგია თქვენი პროექტისთვის.

მოცულობა არ უნდა აღემატებოდეს ორ გვერდს.
მოსალოდნელი შედეგები

განაცხადის ფორმის ამ ნაწილში აღწერეთ ის სავარაუდო ეფექტი ან მოსალოდნელი შედეგი, რაც მოყვება თქვენი პროექტის წარმატებით განხორციელებას. სასურველია შედეგები დაყოთ: 

ა) რაოდენობრივი მაჩვენებლებით 

ბ) თვისობრივი მაჩვენებლებით 

სასურველია მიუთითოთ, აგრეთვე რა გავლენა შეიძლება იქონიოს თქვენს მიერ განხორციელებულმა პროექტმა სფეროზე, საზოგადოებაზე და ა.შ. 

მონიტორინგი და შეფასება

განაცხადის ფორმის ამ ნაწილში თქვენ უნდა შესთავაზოთ ფონდს თუ როგორ აწარმოოს თქვენი პროექტის მიმდინარეობაზე დაკვირვება და რა კრიტერიუმებით შეაფასოს მისი წარმატება. 

მონიტორინგი

ამ ნაწილში უნდა მიუთითოთ თუ როგორი იქნება კონკრეტულად თქვენი პროექტის განვითარებაზე თვალყურის დევნების (მონიტორინგის) მექანიზმი და პერიოდულობა. 

შეფასება

მიუთითეთ ის სავარაუდო კრიტერიუმები (მაჩვენებლები), რომლებიც განსაზღვრავენ თქვენი პროექტის წარმატებას. 

აღნიშნეთ გაქვთ თუ არა ინტერესთა კონფლიქტი

განმარტება: ინტერესთა კონფლიქტი არის მდგომარეობა და სიტუაცია, როდესაც თქვენს პროექტზე გადაწყვეტილების მიმღებ პირს არ შეუძლება იყოს მიუკერძოებელი პირადი მიზეზებისა, თუ გარეშე ზემოქმედების გამო.

